
സ്മാർട്ട് സിറ്റി - തിരുവനന്തപുരം പ്രൊജക്റ്റ്

ചോദ്യം ഉന്നയിച്ച അംഗങ്ങൾ

ശ്രീ. രാജൻ. ജെ. പല്ലൻ

മറുപടി നൽകിയ മന്ത്രി

ശ്രീ. കെ. എം. ഷാജി

(തദ്ദേശ സ്വയംഭരണ വകുപ്പ് മന്ത്രി)

(എ)  സ്മാർട്ട് സിറ്റി തിരുവനന്തപുരം പ്രൊജക്ടിന്റെ ഭാഗമായി തിരുവനന്തപുരം നഗരസഭയിൽ

എന്തെല്ലാം പ്രവൃത്തികളാണ് നടപ്പിലാക്കുന്നതെന്നും ഇതിനായി ആകെ എത്ര രൂപ ചെലവ്

വരുമെന്നാണ് കണക്കാക്കിയിട്ടുള്ളതെന്നും വ്യക്തമാക്കാമോ;

മറുപടി: സ്മാർട്ട് സിറ്റി തിരുവനന്തപുരം ലിമിറ്റഡ് സ്മാർട്ട് സിറ്റി പ്രൊജക്ടിന്റെ ഭാഗമായി

തിരുവനന്തപുരം നഗരസഭയിൽ പൂർത്തിയാക്കിയതും നടപ്പിലാക്കി വരുന്നതുമായ പ്രവർത്തികളുടെ

ലിസ്റ്റ് അനുബന്ധമായി ചേര്‍ക്കുന്നു. പാളയം മാർക്കറ്റ് നിർമ്മാണത്തിന് 67 കോടി രൂപയും

വാണിയംകുളം പാർക്കിംഗ് നിർമ്മാണത്തിന് 18 കോടി രൂപയുമാണ് പദ്ധതി അവാർഡ് തുക. സ്മാർട്ട്

സിറ്റി മിഷന്റെ ഭാഗമായി ഇതുവരെ ആരംഭിക്കാത്തതായ പ്രവർത്തികൾ ഒന്നും തന്നെ ശേഷിക്കുന്നില്ല.

(ബി)  പ്രസ്തുത പദ്ധതിക്ക് കേന്ദ്ര സർക്കാരിന്റെ ധനസഹായമായി എത്ര തുകയാണ് ലഭിക്കുന്നത്;

നാളിതുവരെ ലഭ്യമാക്കിയ തുകയുടെയും ചെലവിനങ്ങളുടെയും വിവരങ്ങൾ ലഭ്യമാക്കാമോ; ഇതിന്റെ

മാച്ചിങ് ഷെയർ ആയി സംസ്ഥാന സർക്കാരോ നഗരസഭയോ തുക ചെലവഴിക്കുന്നുണ്ടോയെന്ന്

വിശദമാക്കാമോ;

മറുപടി: തിരുവനന്തപുരം സ്മാർട്ട് സിറ്റി മിഷനുവേണ്ടി കേന്ദ്ര വിഹിതമായി 488 കോടി രൂപ

ലഭ്യമായിട്ടുണ്ട്.   ഈ തുക വിവിധ പ്രോജക്ടുകൾക്ക് ചിലവഴിച്ചതുമാണ്. 50:50 ആനുപാതത്തിലുള്ള

ഈ പ്രോജക്ടിന് സംസ്ഥാന സർക്കാരിന്റെ മാച്ചിഗ് വിഹിതമായി 488 കോടിരൂപയും

തിരുവനന്തപുരം നഗരസഭയുടെ വിഹിതമായി 133.70 കോടി രൂപയും ലഭ്യമായിട്ടുണ്ട്. നഗരസഭയുടെ

വിഹിതമായി 2 കോടി രൂപയും കൂടി ലഭ്യമാകാനുണ്ട്.

(സി)  ഈ പ്രോജക്ടിന്റെ ഭാഗമായി പൂർത്തിയായ പ്രവൃത്തികൾ, നിർമ്മാണ പ്രവർത്തികൾ

പുരോഗമിക്കുന്നത്, ഇനിയും ആരംഭിച്ചിട്ടില്ലാത്ത പ്രവൃത്തികൾ എന്നിവ ഏതെല്ലാമാണെന്ന്

വിശദമാക്കാമോ;

മറുപടി: സ്മാർട്ട് സിറ്റി തിരുവനന്തപുരം ലിമിറ്റഡ് സ്മാർട്ട് സിറ്റി പ്രൊജക്ടിന്റെ ഭാഗമായി

തിരുവനന്തപുരം നഗരസഭയിൽ പൂർത്തിയാക്കിയതും നടപ്പിലാക്കി വരുന്നതുമായ പ്രവർത്തികളുടെ

ലിസ്റ്റ് അനുബന്ധമായി ചേര്‍ക്കുന്നു. പാളയം മാർക്കറ്റ് നിർമ്മാണത്തിന് 67 കോടി രൂപയും



വാണിയംകുളം പാർക്കിംഗ് നിർമ്മാണത്തിന് 18 കോടി രൂപയുമാണ് പദ്ധതി അവാർഡ് തുക. സ്മാർട്ട്

സിറ്റി മിഷന്റെ ഭാഗമായി ഇതുവരെ ആരംഭിക്കാത്തതായ പ്രവർത്തികൾ ഒന്നും തന്നെ ശേഷിക്കുന്നില്ല.

(ഡി)  പ്രസ്തുത പ്രൊജക്ടിന്റെ ഭാഗമായാണോ നഗരത്തിലെ ട്രാഫിക് ലൈറ്റുകൾ നവീകരിക്കുന്നതെന്ന്

വ്യക്തമാക്കാമോ;

മറുപടി: സ്മാർട്ട് സിറ്റി മിഷൻ തിരുവനന്തപുരത്തിൽ ഉൾപ്പെട്ട TSCCC(ട്രാഫിക് സേഫ്റ്റി കമാൻഡ്

കൺട്രോൾ സെന്റർ) പ്രോജക്ടിന്റെ ഭാഗമായി 57 ജംഗ്ഷനുകളിൽ ട്രാഫിക് സിഗ്നലുകൾ

സ്ഥാപിച്ചിട്ടുണ്ട്. 

(ഇ)  പല ജംഗ്ഷനുകളിലും ട്രാഫിക് ലൈറ്റ് സംവിധാനം തകരാറിലായി കിടക്കുന്നത്

ശ്രദ്ധയിൽപെട്ടിട്ടുണ്ടോ; ആയത് പരിഹരിക്കുന്നതിന് അടിയന്തര നടപടി സ്വീകരിക്കുമോ?

മറുപടി: ഉണ്ട്. തകരാറിലായ സിഗ്നലുകളുടെ മെയിന്റനന്‍സ് നടന്നു വരുന്നു.

സെക്ഷൻ ഓഫീസർ

